
Umsögn um frumvarp til laga um breytingar á 
skipulagslögum, 225. mál

Almennt um breytingarnar
Tekið skal undir það að ástæða er til að gera lagfæringar á umræddum ákvæðum skipu- 
lagslaganna, þ.e. 13. og 44. gr., til að gera þau skýrari og skilmerkilegri og leiðrétta mis- 
tök sem gerð voru við setningu laga nr. 59/2014. Í eftirfarandi eru þó settar fram ýmsar 
athugasemdir við það sem lagt er til í frumvarpinu og gerðar aðrar tillögur um fram- 
setningu og orðalag viðkomandi greina. Þá er einnig gerð tillaga um breytingu á 3 mgr. 
43. greinar, en í frumvarpinu er ekki tillaga um breytingu á henni.

Um mun á byggingar- og framkvæmdaleyfum
Undirritaður telur að gera þurfi meiri greinarmun á byggingarleyfum og framkvæmda- 
leyfum en gert er í gildandi lögum og þessu frumvarpi. Þessi skoðun byggist á ólíku eðli 
annarsvegar framkvæmda sem eru háðar framkvæmdaleyfi og hinsvegar mannvirkja eða 
bygginga sem eru háð byggingarleyfi.

Framkvæmdir sem þurfa framkvæmdaleyfi geta t.d. verið efnistaka, jarðvegsfram- 
kvæmdir, vega- og stígagerð, skógrækt o.s.frv. Slíkar framkvæmdir tengjast ekki endilega 
hverfi eða byggð, þær geta verið hvort heldur innan eða utan þéttbýlis og geta verið 
ótengdar landnotkun viðkomandi svæðis, s.s. vegur gegnum svæði. Öðru máli gegnir um 
húsbyggingar sem þurfa byggingarleyfi. Þær tengjast alltaf tiltekinni landnotkun og eru 
eða verða þátttakendur í byggðarmynstri og faktor í þéttleika byggðar.

Það er rökrétt afleiðing af þessum greinarmun að skilyrði fyrir því að veita megi fram- 
kvæmdaleyfi án deiliskipulags séu önnur en skilyrðin fyrir veitingu byggingarleyfis án 
deiliskipulags. Eins og rakið hefur verið ofar eru byggðarmynstur og þéttleiki byggðar 
sjaldan eða aldrei viðmið gagnvart framkvæmdaleyfisskyldum framkvæmdum og í 
sumum tilvikum jafnvel ekki landnotkunin heldur. Þar af leiðandi er ekki ástæða til að 
krefjast samræmis fyrirhugaðrar framkvæmdar við þessi atriði, heldur ætti að vera nægi- 
legt að krefjast samræmis hennar við aðalskipulag. - Hinsvegar virðist liggja nokkuð 
beint við að bæta við því skilyrði að fyrir liggi að viðkomandi landeigandi sé samþykkur 
framkvæmdinni.

Um 13. grein
Við það sem segir hér að ofan bætist, að ef 13. greininni verður breytt eins og frumvarpið 
gerir ráð fyrir, verður skilyrðið fyrir veitingu framkvæmdaleyfis án deiliskipulags þannig 
að hvorttveggja þarf að vera til staðar, samræmi við aðalskipulag og samræmi við það 
sem fyrir er á svæðinu (landnotkun, byggðarmynstur og þéttleika byggðar). Það þýðir að 
ef aðalskipulag hefur markað stefnu um eitthvað annað en fyrir er á svæðinu, sem er ekki 
óalgengt, verður ekki mögulegt að veita framkvæmdaleyfi án deiliskipulags. Verður það 
að teljast óþarflega mikil þrenging á möguleikum sveitarfélagsins til að veita fram- 
kvæmdaleyfi.



Undirritaður leggur því til að upphaf 5. mgr. 13. gr. verði svohljóðandi:

Þar sem framkvæmdir eru fyrirhugaðar og deiliskipulag liggur ekki fyrir getur sveit- 
arstjórn veitt framkvæmdaleyfi að undangenginni grenndarkynningu e f  framkvæmdin 
er í samræmi við aðalskipulag og um er að ræða land í eigu framkvæmdaraðilans 
eða samþykki viðkomandi landeiganda liggur fyrir. Að auki ska l... o.s.frv.

Um 44. grein
Í framhaldi af því sem segir hér að ofan og til samræmis við það sem þar er lagt til varð- 
andi 13. greinina, leggur undirritaður til að 1. málsgrein 44. greinar verði klofin upp í 
tvær málsgreinar, svohljóðandi:

1)Þar sem ekki liggur fyrir deiliskipulag getur sveitarstjórn eða sá aðili sem heimild 
hefur til fullnaðarafgreiðslu mála, ákveðið að veita megi byggingar- eða fram - 
kvæmdaleyfi að undangenginni grenndarkynningu e f  mannvirki, sem sótt er um 
byggingarleyfi fyrir er í samræmi við ríkjandi landnotkun, byggðarmynstur ogþétt- 
leika byggðar á viðkomandi svæði eða framkvæmd sem sem sótt er um framkvæmda- 
leyfi fyrir er í samræmi við aðalskipulag og um er að ræða land í eigu framkvæmdar- 
aðila eða samþykki landeiganda liggur fyrir, sbr. 13.gr.

2) Þegar um óverulega breytingu á deiliskipulagi er að ræða, sbr. 2. og 3. mgr. 43. 
gr., getur Sveitarstjórn eða sá aðili sem heimild hefur tilfullnaðarafgreiðslu mála sbr. 
6. gr. samþykkt breytinguna að undangenginni grenndarkynningu.

3) Grenndarkynning fe ls t í þ v í .... o.s.frv.

Um 3 mgr. 43. greinar
Undirritaður vill nota þetta tækifæri til að koma á framfæri tillögu að breytingu á 3. mgr. 
43. gr. sem hefur yfirskriftina Breytingar á deiliskipulagi, en önnur og þriðja málsgrein 
þeirrar greinar eru nú svohljóðandi:

2) Nú telur sveitarstjórn að gera þurfi breytingar á samþykktu deiliskipulagi sem séu 
það óverulegar að ekki sé talin ástæða til meðferðar skv. 1. mgr. og skal þá  fara  
fram  grenndarkynning. Við mat á þ v í hvort breyting á deiliskipulagi teljist óveruleg 
skal taka mið a f  þ v í að hve miklu leyti tillagan víkur frá  notkun, nýtingarhlutfalli, 
útliti og form i viðkomandi svæðis. Sveitarstjórn skal senda Skipulagsstofnun 
samþykkta deiliskipulagsbreytingu og birta auglýsingu um samþykkt hennar í B-deild 
Stjórnartíðinda.

3) Við útgáfu framkvæmda- og byggingarleyfa getur sveitarstjórn heimilað að vikið 
sé frá  ákvæði 2. mgr. þegar um svo óveruleg frávik er að ræða að hagsmunir ná- 
granna skerðist í engu hvað varðar landnotkun, útsýni, skuggavarp eða innsýn.

Meiningin með 3. málsgreininni á að vera sú, að þegar um mjög óveruleg frávik frá deili- 
skipulagi er að ræða, megi veita byggingar- eða framkvæmdaleyfi án þess að breyta fyrst 
skipulaginu og fara með breytinguna í grenndarkynningu. Þessi meining kemur ótvírætt 
fram í gr. 5.8.4 í skipulagsreglugerð, en orðalag lagagreinarinnar eins og það er nú er 
hinsvegar óheppilega torrætt og ógegnsætt. Framsetningin „getur ... heimilað að víkið sé 
frá ákvæði 2. mgr.“ gengur raunar ekki upp þar sem óljóst er frá hvaða atriði/ákvæði 2. 
mgr. heimilt sé að víkja nema leitað sé skýringa á því annarstaðar, s.s. í reglugerðinni.



Undirritaður leggur því til að þriðja málsgreinin verði gerð skýrari með því að hún verði 
orðuð á eftirfarandi hátt:

3)Þegar framkvæmd eða mannvirki, sem sótt er um leyfi fyrir, felur í sér frávik frá  
deiliskipulagi sem eru svo óveruleg að hagsmunir nágranna skerðast í engu hvað 
varðar landnotkun, útsýni, skuggavarp eða innsýn, getur sveitarstjórn eða sá aðili 
sem heimild hefur til fullnaðarafgreiðslu mála sbr. 6. gr. veitt byggingar- eða fram- 
kvæmdaleyfi án undangenginnar breytingar á deiliskipulagi og grenndarkynningar.

